
   Тунсăх

   Василий Волгин | Сăвă

   Кĕркунне сăнĕсем илĕртеç таврара:

Вăрман ылтăн тумпа пĕркенет,

Лăпкă-лăпкă садри шăнкăр-шăнкăр шывра

Кĕленче пек тӳпе чӳхенет.



Астăватăп аван: иртнĕ çул та çапла

Кавир пек ешеретчĕ калча.

Ун чухне эп пĕрремĕш хутчен санпала

Тĕл пулсаттăм—именчĕк ача.



Сан çинчен шăп çулталăк айван пуçăмпа

Шухăшларăм эп сăвăласа.

Юрату ăшшипе хĕрнĕ яш чунăмпа

Эп шанаттăм эс те савасса...



Кĕркунне кунĕсем илĕртмеççĕ текех,

Курсанах вĕсен капăр сăнне,

Эсĕ сулхăн, сив кăмăллă пулнă пекех,

Тем хĕсет манăн яш чĕрене.



Вырăсларан Н. Евстафьев куçарнă.

  